
Vladimir Đurđević (Beograd, 10. jul 
1977), dramski pisac i scenarista, 
završio je dramaturgiju na Fakultetu 
dramskih umetnosti u Beogradu. 

Debitovao je dramom “Ne igraj na Engleze”, 
a diplomirao dramom “Dnevna zapovest”. Autor 
je pseudobiografskog vodvilja-farse “Tri klase i 
gospođa Nušić”, kao i dramatizacije “Zbogom 
žohari” (Balada o Pišonji i Žugi) inspirisane 
tekstovima pjesama kultnog sarajevskog benda 
“Zabranjeno pušenje”. Koscenarista je igranih 
serija “Ono kao ljubav” i “Komšije”, scenarista 
sitkoma “Kuku Vasa”, “Praznična trilogija” i 
“Pomeri se s mesta”. Autor je monodrame 
“Život je LOTO”, duodrame “Savršen kroj” 
i nekoliko nagrađenih radio drama. Autor 
je scenarija za TV filmove “Talog” i “Panta 
Draškić - cena časti”. Živi i radi u Zemunu.

Vaši tekstovi, ne samo da se igraju 
u mnogim teatrima u Beogradu i 
regionu, već zbog interesa publike 
doživljavaju i veliki broj izvođenja. Šta 
ste to ponudili savremenom teatru?

Kao i u životu, i u pozorištu imate obavezu da 
govorite istinu. Bez obzira da li je komad savremen 
ili je klasik, on korespondira sa stvarnošću ukoliko 
u njemu pronalazimo univerzalne istine, ukoliko 
govori o stvarima koje nas se intimno tiču. Jedno 
od prvih pitanja koje sebi postavim na početku 
procesa, pre i jedne napisane rečenice, dok još 
razmišljam o ideji komada: Ko će to da gleda? 
Koga se ovo tiče? Ukoliko se mene, kao autora, 
nešto duboko tiče, to je već preduslov da se 
tom temom vredi pozabaviti. Šekspir je već 
četri veka aktuelan, Eshil i Sofoklo već dva i po 
milenijuma, jer se bavi pitanjem ljudske duše. 
To je civilizacijska konstanta. Pitanje vertikale 
je ono čime pozorište treba da se bavi. Lično ne 
verujem u pozorište lišeno emocija, to atrofirano 
tzv. postdramsko, a suštinski bezdramsko, 
pozorište koje favorizuje ono intelektualno 
i racionalno, a negira pitanje ljudske duše.

Tranzicijska književnost i umjetnost na ovim 
prostorima se već duži niz godina stvara 
na temeljima nove društvene arhoelogije 
oko nas nastale na raspadu starog sistema 
vrijednosti i diktatu primitivnog liberalnog 
kapitalizma po mjeri Balkana. Ta tematska 
određenost epohe u kojoj živimo već je 
stvorila niz značajnih djela u umjetničkoj 
praksi ove regije, transponirajući stvarnost 
u neku vrstu modernih umjetničkih mitova 
oko nas o društvima čiji  temelji leže na 
lažima, prevari i iznevjerenim očekivanjima. 
Takav je o dramski tekst „Savršeni kroj“ 
Vladimira Đurđevića koji postavljamo na 
sceni SARTR-a. Po žanru komedija, ali u svom 
jezgru ljudska drama o „junacima našeg 
doba“ koji nemaju šansi za pobjede. Gubitnički 
duh vremena u kojem živimo je u ovome 
tekstu preko likova Svetislava Šnajdera i 
Marka Miluna sjajno postavljen i izveden, te 
su to bili neki od motiva za odluku da se u 
ovome trenutku radi baš ovaj dramski tekst. 
Tekst na mirkoplanu ima i još jednu dodatnu 
vrijednost, jer krajnje uvjerljivo i duhovito 
govori o muškim slabostima i traumama u 
vremenu nestanka patrijahalnog društva, 
što je možda i osnovni lajt motiv teksta.

Jasmin Duraković (1966.) je filmski  i pozorišni 
reditelj i dramski pisac. Autor je nagrađivanih 
dramskih tekstova „Grad od snova 2000“ 
i „Te sjajne  godine“, koji su postavljeni u 
Narodnom pozorištu Tuzla.   U teatru je dosad 
režirao predstave: „Cabaret 2014“ (nezavisna 
produkcija Belarte, 2014), Big sister: U mreži 
života (Narodno pozorište Tuzla, 2014), 
„Cabaret: Za pravu ljubav nema granica“ 
(Belarte/Narodno pozorište Sarajevo). 
Reditelj je 4 dugometražna igrana filma 
(“Nafaka”,” Sevdah za Karima”, “Ja sam iz 
Krajine, zemlje kestena” i “ The Final Barrier”), 
koji su učestovali na brojnim međunarodnim 

filmskim festivalima. Režirao je veliki 
broj dokumentarnih i tv projekata gdje se 
izvajaju serijali „Čekajući 2001 Sarajevo“ i  
„Dobrodošli u Orient Express“. Producent 
je velikog broja filmskih ostvarenja, kao i 
pokretač nekoliko značajnih projekata u 
oblasti televizijske produkcije (Pozitivna 
geografija,  Lud, zbunjen, normalan).  Jedan 
je od osnivača  filmske producentske 
kuće DEPO, kao i Galerije suvremene 
umjetnosti  Charlama. Član je Udruženja 
rediteljica i reditelja u BiH, kao i više 
drugih domaćih i međunarodnih udruženja 
(UFR BiH, Producers Network Cannes).

S druge strane, pisac Đurđević je ovu 
duodramu dramatruški sjajno skrojio i, 
u najboljoj tradiciji srpske dramaturgije i 
humora, strukturirao. I više nego dovoljno 
reditelju, ali i glumačkoj ekipi da po njemu 
stvaraju novu predstavu. Iako kažu da je 
dramski tekst samo predložak za predstavu, 
u ovome slučaju smo imali priliku da radimo 
na tekstu koji je napisan po mjeri teatra i, kao 
takav, u startu nam omogućio da se u proces 
krene sa vrlo čvrstim i dobrim temeljom. 
Ovaj tekst je pisan za dva glumca i najveći 
dio tereta u procesu stvaranja ove 
predstave, nose upravo Admir Glamočak 
i Sead Pandur. Rad sa glumcima jeste i 
glavna osovina stvaranja ove pozorišne 
predstave, zato svoja čula prilikom 
gledanja treba okrenuti ka njima. 
“Savršen kroj” prepuštamo sada publici, jer 
je za nju je i pisana i postavljena. Teatru 
publika mora biti važna, a raditi žanr je 
legitiman put kojim se stiže do nje. Oni 
koji se ozbiljno bave teatrom znaju da je 
teško napraviti uspješnu komediju. Zato 
će se život i uspjeh ove predstave mjeriti 
po broju njenih budućih izvođenja. 
Neka nas Fortuna prati u tome.

Zašto raditi duodramu ili monodramu u teatru? Zato što se tu radi o najvećem 
glumačkom umijeću koje se uopće može vidjeti na sceni pozorišta. Treba sat i po, 
(nekad nešto kraće, nekad malo duže), biti na sceni i igrati bukvalno svaki sekund. 
To je zanatski zahtjevno, traži veliku energiju, nema specijalnih efekata, paralelne 
radnje, nema ni trenutka pauze. Muzičari jako dobro znaju u čemu je razlika kad 
svirate solo ili u duetu, ili kada nastupate sa cijelim orkestrom. Ovakva vrsta 
teatra ima i svoje dodatne specifikume. Kada se radnja ne prekida ulaskom drugih 
glumaca, promjenama scenografije, kostima i sl., dobijamo osjećaj kontinuiteta. 
Ako je dobro napravljen lik i predstava, veza sa publikom postaje potpuna. Mi 
u publici se zaista osjećamo kao da smu tu,  kao da smo i mi dio scene, mi ne 
prisustvujemo, mi postajemo dio predstave. U najboljem slučaju, mi na trenutak 
zaboravljamo da se tu radi o glumi, i počinjemo podsvjesno vjerovati da prisustvujemo 
„stvarnom događaju“. Malo bolje osvjetljenom, umješno komponiranom, vremenski 
kondenziranom, ali stvarnom. I ti likovi, ili lik, ostaju neizbrisivo u našem sjećanju.
Peter Brook kaže da je priprema lika suprotna od  građenja zgrade – to je rušenje, 

uklanjanje, ciglu po ciglu svega što je u i na glumcu, od mišića, do ideja i inhibicija 
koja stoji između njega i lika. I zaista glumci skidaju jedan po jedan sloj onoga što je 
između njih i lika, sve dok jednog dana taj lik ne uđe u njih i provali kroz sve pore. U 
duo drami sugestivnost likova je dodatno pojačana, kao u boks meču, može se sve to 
porediti i sa nekim drugim sportom gdje se igra u dvoje, kao npr. tenisom, al kako god 
vi to zvali, imate osjećaj da se razmjenjuju udarci, da se loptica prebacuje protivniku, 
da ovaj pokušava da eskivira, sve to, i mnogo više, je prisutno u ovoj formi. Zato je 
naš fokus pojačan. Negdje u sebi se sigurno pitamo – a ko će na kraju pobjediti? 
I naravno ima tu uvijek još nešto. Svaka predstava ima i neki dodatni motiv. Meni 
je on ovdje prije svega u podjeli. Ono što me je privuklo ideji da se radi predstava 
„Savršen kroj“, je glumačka kombinacija, Admir Glamočak i Sead Pandur. Pojavi 
vam se na trenutak onaj specifični osjećaj, kao neko škakiljanje u grlu, koji 
označava da to moglo biti više nego interesantno. Ko je gledao ovu dvojicu 
glumaca u teatru sigurno zna o čemu pričam, a ko nije, pa neka gleda i uživa.

Koliko nas vrijeme u kojem 
živimo određuje i koliko utiče 
na sudbine Vaših likova, a koliko 
su oni predstavnici mentaliteta 
naroda?

Sigurno je da ta takozvana tranzicija utiče na živote 
ljudi sa ovih prostora. Ona se nekako nametne kroz 
likove koji pričaju priču. Ne možemo se mi Balkanci 
folirati da živimo u nekom skandinavskom sistemu, 
pa pisati drame lišene socijalnih nepravdi, lišene 
strasti, bezuslovne ljubavi, mržnje i svega onoga 
što nas definiše. A mi smo ovde konstantno u nekoj 
vrsti tranzicije. O tome su pisali i Sidran i Mihić 
i Živko Nikolić, po čijim scenarijima su snimljeni 
najbolji jugoslovenski filmovi. Najsmešnije je kad 
Balkanac pomisli da treba da se bavi pozorištem 
onako kako to rade Nemci, i umesto da se osloni 
na tradiciju sopstvenog teatra, postavljenu kroz 
drame Nušića, Krleže, Kovačevića, Ace Popovića, 
umesto da iz sopstvenog mentaliteta crpi ono što 
će dramu učiniti vrednijom, da iz lokalnog vuče 
univerzalno, on mentalitet ignoriše i počne da 
imitira nemačke pisce. Pa to je osuđeno na propast.

U jednom intervjuu ste izjavili da 
pozorište ne mijenja društvene 
okolnosti, već da ono postavlja pitanja. 
Koja se pitanja “kriju” u Vašem 
dramskom tekstu “Savršen kroj”?

Nije pozorište masovni medij, da bi moglo ozbiljno 
da utiče na krvnu sliku javnog mnjenja i na 
društvene procese. Iako svaki autor podsvesno želi 
da menja svest gledalaca, pozorište ipak nije moćno 
sredstvo propagande. Upravo zato je nezanimljivo 
svakoj vlasti, što je u krajnjoj liniji dobro. Svaki 
dramski pisac, kroz svoje tekstove, postavlja 
pitanja na koja često ni sam nema odgovore. 
Da ima, bio bi guru, lajfkouč, psihoterapeut, a ne 
pisac. Pa čak i psihoterepaut pacijenta vodi do 
samospoznaje postavljenjem pitanja. Svaki odgovor 
do kog dođemo sami je mnogo dragoceniji za naše 
iskustvo, nego na tacni posluženo rešenje. Zato je 
važno da pozorište postavlja pitanja: Da li novcem 
kupujemo ugled? Da li je naš društveni status 
preduslov lične sreće? Šta je važnije, “vertikala” 
ili “horizontala”? Ako smo pred jednom ženom, 
kao i pred Bogom, jednako slabi, ranjivi i mali 
u njenim očima, šta nam vredi status i moć?

Sa Vladimirom Đurđevićem razgovarala 
Dubravka Zrnčić-Kulenović

Piše: Jasmin Duraković, reditelj predstave

Piše Aleš Kurt, producent predstave

Ne igraj na Engleze praizvedena je 2007. 
U Beogradskom dramskom pozorištu, a do 
danas komad je postavljan u Podgorici, Tuzli, 
Novom Sadu, Gradiški, Kumanovu, Skoplju, 
Ljubljani, Zagrebu, Barseloni i Pazardžiku 
(Bugarska)

Balada o Pišonji i Žugi praizvedena je 2010. 
u Narodnom pozorištu “Toša Jovanović” u 
Zrenjaninu, a nakon toga je postavljena u 
koprodukciji Dadov i Ateljea 212

Dnevna Zapovest praizvedena 2011. u 
Beogradskom dramskom pozorištu

Savršen kroj praizvedba 2013. u Beogradskom 
dramskom pozorištu, danas na repertoaru u 
Zvezdara teatru, Beograd, a od skora izvodi se 
u Teatru Kovčeg u Sankt Peterburgu

Tri klase i Gospođa Nušić  praizvedba 
2014. u Beogradskom dramskom pozorištu

Bajka o pozorištu praizvedba 2014. u Zvezdara 
teatru, Beograd
 
Dobitnik je nagrade “Josip Kulundžić” za 
dramu “Ne igraj na Engleze” i nagrade 
“Slobodan Selenić” za dramu “Dnevna 
Zapovest”. Tekstovi su mu objavljivani u 
stručnim časopisima Scena, Teatron i TFT, 
a drame su mu prevođene na bugarski, 
katalonski, engleski i ruski jezik.

O piscu

Imam obavezu govoriti istinu

Glumci kao 
glavna osovina 
predstave

O reditelju

Gledajte i uživajte u glumačkoj igri

Predstava “Savršeni kroj” je najavljena kao 
komedija. Koliko, prema Vašem mišljenju, 
komedija kao žanr može odgovoriti 
društvenim izazovima epohe u kojoj živimo?

Moje mišljenje je da postoje dobre i loše predstave. 
Žanrovsko određenje mnogim teatarskim uposlenicima 
ne znači odveć. Na kraju, ispod ovog teksta, autor je 
napisao “drama u jednom činu za dva lica”. Dakle, 
on je vidi kao dramu. Reditelj pokušava da je vidi kao 
komediju i najavljena je kao komedija na samom 
početku rada. Kroz rad smo došli do toga da ako 
bi postojao žanr gorke komedije - to bi bilo to.
Ovo je priča o ljudima koje poznajemo, vrlo životna priča 
koja se događa u jednoj tranzicijskoj zemlji, dakle u bilo 
kojoj od zemalja Balkana, i koja je aktuelna svojom 
tematikom i prostornim određenjem sa jedne strane, i sa 
druge strane, vrlo intimnom ljudskom životnom pričom.

Koja je, prema Vašem mišljenju, funkcija 
pozorišta u današnjem društvu?

Mislim da je kultura, pa onda pozorište kao segment 
kulture, vrlo značajna stvar, koja se ne prepoznaje u 
današnjem društvenom trenutku u državi. Pri tome 
mislim na političke i vladajuće strukture, a kod publike 

Koliki je glumački izazov igrati u duo 
drami?

Duo drama jeste glumački izazov, jer ste vaš partner/
ica i vi, svim svojim bićem, bez predaha od prve do 
posljednje sekunde prisutni na sceni. Dakle, nema 
nekog trećeg ko bi podijelio teret sa vama. Potreban 
je zaista visok nivo koncentracije i spremnosti bez 
obzira na žanr. Od velike pomoći mi je bilo iskustvo 
u radu na duodrami „Priča sa istočne strane“ Darka 
Lukića iz 2013. Godine, u režiji Aide Bukvić, a koja je 
rađena u koprodukciji SARTR-a i BNP-a iz Zenice, u 
kojoj smo igrali kolegica Snežana Vidović i ja. Tada 
sam naučio šta znači biti konstantno 80 minuta sa 
partnericom na sceni. Prvi put sam se sreo sa takvom 
koncentracijom. Uvidite važnost poznavanja ne samo 
vašeg, nego i teksta vašeg partnera. Sjetite se, opet, 
škole i da ste prepušteni samo jednoj osobi, a to je 
vaš partner kao što je i on/a prepušten/a vama. Što 
je nekada neko rekao: „Najbolje uloge su mi partneri 
napravili.“. Svuda pođi, parneru dođi! Mislim da se 
u duodramama posebno jasno može vidjeti ako na 
pamet ponavljate već naučeno ili se zapravo igrate, 
što bi trebao biti naš način, sreća i zadovoljstvo.

Da li se slažete sa konstatacijom da je 
Marko Milun, lik nadmenog menadžera, 
kojeg tumačite u predstavi, zapravo 
slika lažnog svijeta u kojem živimo 
i poremećenih društvenih vrijednosti. 
Koji je odnos Vas kao glumca prema 
takvom liku i kako ga „odbraniti“? 

Na žalost svih žitelja Planete Zemlje, zapravo Marko 
Milun, iskompleksirani i nadmeni magnat, je prava 
slika svijeta u kojem živimo. A Svetislav Šnajder, bivši 
vrhunski inžinjer, sadašnji krojač, je proizvod upravo tih 
poremećenih društvenih vrijednosti. Ja, kao glumac, 
mogu odbraniti ovaj lik samo na jedan način, a to je da 
budem sve što nisam, a za šta imam predispozicije, a da 
ne budem ono što jesam, a da mi to ne fali u građenju lika. 
Ako se pitate, a vjerovatno se pitate: „Kako je to moguće?“, 
reći ću vam samo jednu riječ, a ta riječ je „Regler“. 

Završili ste glumu u klasi profesora Admira 
Glamočaka, a on Vam je sada partner u 
ovoj predstavi. Da li vam to predstavlja 
veću odgovornost i izazov u kreiranju 
vaše uloge?

Da, završio sam glumu u klasi red.prof. Admira 
Glamočaka prije petnaest godina i ništa zajedno 
nismo radili od tada, a sada igramo u duodrami. Imati 
preko puta sebe na sceni veličinu kao što je Admir 
Glamočak je zaista velika privilegija. Teško je opisati 
tako bogatog čovjeka u samo par rečenica. Moram 
spomenuti, nesebičnog čovjeka koji je tokom opsade 
Sarajeva bio dekan na ASU u Sarajevu, predavao Glumu 
i neke druge stručno-umjetničke predmete i koji je 
najzaslužniji da Akademija uopšte opstane tih ratnih 
godina. Zahvaljujući njemu imamo tu „ratnu“ generaciju 
izvrsnih glumica i glumaca. I sam je izvrstan glumac i 
uvijek ga je zadovoljstvo vidjeti na sceni. Nas trinaest 
studenata pripadamo generaciji 1997-2001. To je bila 
“najmnogoljudnija” klasa na ASU. Jedne godine nas je 
bilo četrnaest. Studiranje po trinaest, četrnaest sati 

dnevno, bez interneta, kablovske, zagađenja, FB-a, i 
gomilu drugih distrakcija koje imaju današnji studenti, 
a prostora i vremena malo. Sjećam se, a mislim da je 
vrijedno spomena, kada je Profesor postao „rekorder“ 
kao najmlađi redovni profesor Univerzitetu u Sarajevu. 
Nikada neću zaboraviti kada smo kao studenti, moj 
prijatelj i kolega sa klase, Alen Muratović i ja igrali 
u SARTR-ovoj predstavi „Karolina Nojber“ Nebojše 
Romčevića, u režiji Roberta Raponje iz 1999. godine, za 
koju je Profesor radio scenski pokret. Tada SARTR još 
nije imao svoj prostor i probe i predstave su se odvijale u 
Kamernom Teatru 55. Jedne probe se posebno sjećam, 
kada su naš profesor Admir Glamočak  i profesorov 
profesor Boro Stjepanović, koji je igrao u toj predstavi, 
ušli u „argumentovanu umjetničku raspravu“ oko 
neke scene. Ako se i sjećaju, vjerovatno nisu svjesni 
kako je ta jednosatna kreativno-pozitivna seansa više 
uticala na mene nego neki kompletni procesi. Dakle, 
pedagog, glumac, režiser, veliki radnik, neka kombinacija 
Anthony Hopkinsa i Clint Eastwooda. Bitna osoba u 
mom životu, jer mi je dao „zanat u ruke“. Uprkos svemu 
tome, njegovo prisustvo, kao partner u ovoj predstavi, 
predstavlja upravo onaj visoki nivo odgovornosti 
prema scenskom zadatku koji me je On naučio kroz 
studiranje i koji dosljedno i nepokolebljivo pratim 
sve ove godine. Izazov, da, u svakom smislu te riječi.

je prepoznata, jer koliko vidim, predstave su pune. Publika 
je željna teatra, publika bježi od toga što joj serviraju 
političari da bi se u teatru odmorila, da bi shvatila kako 
ne treba i da bi shvatila kako treba. Tako da pozorište, 
otkako postoji pa do dan-danas, zapravo svakim danom, 
ima sve značajniju funkciju u životu svakog građanina.

Često se govori kako u BiH nema 
alternativne i nezavisne scene, da li je 
moguće da se kod nas pojavi jedno privatno 
pozorište?

Ma teško da bi se moglo pojaviti privatno pozorište, 
jer ljudi koji se bave pozorištem uglavnom nemaju 
novaca, a mi nemamo kulturne mecene. Imaju neki 
pokušaji malih udruženja građana i nekih malih trupa. 
Ljudi tako rade, što je za mene odličan princip. Uvijek 
treba da ima konkurencija koja je zdrava. Publike ima 
za svaku vrstu programa. Tako da što je toga više, 
to je i bolje. E sad, to je nešto što je obaveza mladih.

Kada govorimo o alternativnim scenama, 
Vaša generacija, koja je počela igrati na 
Obali, prepoznatljiva je po individualizmu, 
različitim stilovima glume, odnosno 
različitom glumačkom izrazu, svi ste 
gradili upečatljive uloge. Koliko se danas 
u radu sa novim generacijama insistira 
na izgradnji individualnog stila?

Zadatak je svakog glumca da izgradi individualni stil 
glumačke igre za koji se vrlo dobro pripremi na akademiji. 
Dakle, pripremi se da igra u sistemima, u svim modelima, 
da koristi sve modele glumačke igre, da koristi sva 
glumačka sredstva i da onda vidi koji je to koji mu najbolje 

odgovara. Neko će se odlučiti za, uslovno rečeno, fizički 
teatar, neko za neki drugi, neko za treći. Na taj način 
svakog gradi svoj glumački stil, jer ne trebaju nam dva ista 
glumca. Nikada. Ne treba ja da ličim ni na koga ko se meni 
dopada kao glumac. Glumac treba da bude svoj, i tako i 
učim studente, da trebaju izgraditi vlastiti glumački stil.

U predstavi “Savršen kroj” partner vam 
je glumac čiji ste bili profesor.  Da li nam 
možete reći nešto o tome? 

Sead Pandur je vrlo inspirativan kolega sa izuzetnim 
osjećajem za partnersku igru. Veoma mi je prijalo raditi 
sa Sejom, jer radimo prvi put zajedno, a svako iskustvo sa 
novim partnerom donosi neprocjenjivo iskustvo. Mnogo 
zabavan glumac.i racionalno, a negira pitanje ljudske duše.

Sa Admirom Glamočakom razgovarao Edin 
Salčinović (fragmenti iz intervjua objavljenog u 
“Oslobođenju”, 2.februara 2017.g.)

Sa Seadom Pandurom razgovarala Nejra BabićSve značajnija 
funkcija teatra u 
životu građana

Glumački izazov u svakom smislu te riječi

Savršen kroj je komad razotkrivanja i 
prepoznavanja koji pre svega govori o 
muškim slabostima. Kroz slučajni susret 
dvojice po svemu, naizgled različitih 
muškaraca, drama tretira pitanja morala, 
stanja u društvu, sistema vrednosti, odnosa 
muškarca prema ženi. Razotkrivaju se 
slabosti i strahovi protagonista. Ipak, 
možda, novokomponovani tajkun Marko i 
krojač na ivici egzistencije Svetislav i nisu 
toliko različiti. Možda imaju mnogo više 
zajedničkog nego što se to u prvi mah čini, 
a možda ni njihov susret i nije bio slučajan.

SVETISLAV:
Mi smo stari znanci gospodine Milun, samo što se 
vi mene naravno ne sjećate. Ja sam samo jedan od 
nekoliko hiljada nas...
MARKO:
Kojih vas?
SVETISLAV:
Nas, kojima ste upropastili život.
MARKO:
Ko ste vi?
SVETISLAV:
Svetislav Šnajder. Diplomirani inženjer i magistar. Radio 
sam u jednoj od fabrika koju ste kupili za male pare.
MARKO:
U kojoj?
SVETISLAV:
U onoj, iz koje ste otpustili hiljadu i dvjesta radnika, 
koju ste sravinili sa zemljom i umjesto nje sagrdili 
velelepni šoping mol. U onoj u kojoj sam radio kao 
glavni konstruktor. Radili smo za Njemce, Amerikance 
i Japance, a ne za boraniju. Preživjeli smo i embargo i 
konkurenciju, ali nismo preživjeli vas. Bio sam najbolji 
inženjer u zemlji, Marko. Za mene nije bilo ništa 
nemoguće. Što vidim to napravim. Ja sam bio inženjerski 
Maradona, a vi ste mi dali otkaz, gospodine Milun.

x x x

SVETISLAV:
Zbog one stvari si se tek tako poigrao našim životima.
MARKO:
A ja? A moj život?
SVETISLAV:
Niko nije kriv što si ti budala. Od tolikih žena na ovom 
svijetu, ti se zacopaš u tu kurvu i umjesto da odmah 
nađeš drugu, i bolju i ljepšu, a mogao si imati koju god 
poželiš, ti si hiljadu dvjesto familija ostavio bez hljeba. 
Zbog čega? Šta je imala? Dobre sise? Šta je imala, što 
nema neka druga, konju jedan?

MARKO:
Ti ne razumiješ. I ne znaš o kome ja govorim. Nikada 
nisi vidio tako nešto. Ja nisam mogao da dišem u 
njenom prisustvu. Imala je dvadeset godina, a već je 
sve znala o životu. To se tako rodi. Bilo je na hiljade 
ljepših od Merlinke, ali je ona imala nešto što ni jedna 
druga žena nema. E takva je bila i ova mala. Fatalna 
u pičku materinu. Još ne mogu sasvim da je izbacim 
iz glave. Sjeban sam Svetislave. Skroz sjeban. Uopšte 
nisam zamišljao svoj život ovako.
SVETISLAV:
Ako će ti biti lakše, ni ja svoj.

x x x

SVETISLAV:
Zašto ne otputuješ odavde? Odeš na jedan dobar odmor, 
na Karibe, masiraš preplanule ženske.
MARKO:
Ne mogu Svetislave. Kasno je meni za Karibe. Umoran 
sam od svega i samo želim da se sve ovo okonča.
SVETISLAV:
Šta da ti kažem? Srećno.
MARKO:
Zbogom Svetislave.

U kabareu Pozorišta mladih, koje je u aprilu 1992.g., preko 
noći, postalo sklonište, osnovan je Sarajevski ratni teatar. I tu, u 
podrumu, unutar armiranog betona, zastičeni od granata, živjeli su 
glumci i umjetnici zajedno sa komšijama, radili, stvarali, nadali se 
i izvodili svoje predstave. I, nadalje, kao junaci iz nekog akcionog 
filma, uspjeli su sa “Skloništem”, kroz tunel, izaći van Sarajeva, 
te na scenama širom Europe pričati svoju priču o prekinutom 
ljudskom dostojanstvu. Još uvijek sa entuzijazmom i nadom, 
po povratku su nastavili svoj umjetnički egzodus po Sarajevu u 
potrazi za matičnim scenskim prostorom. Bili su četiri godine, 
opet u podrumu, ispod restorana Raguze, vlažnom, nedovršenom 
i neugrijanom prostoru u kojem su nastale predstave “Ay, 
Carmela”, “Odkamen”, “Pad”, “Dijalog u Paklu”, “Žensko”, “Stolice” 
i dr. Zatim, zbog nesavršenog krojenja sudbine u pronalsku 
adekvatnog scenskog prostora, gostovalo se u BKC-u, Domu 
policije, u Jevrejskoj općini, Kamernom teatru 55, CDA, Youth 
House-u u Novom Sarajevu, Vogošći, na sceni AKCUS “Seljo”. 
I svaki put kad bi se vrata počela zatvarati, direktor i jedan od 
osnivača SARTR-a, Safet Plakalo bi, baš kao veliki teatarski mag, 
otvorio put ka scenama u Francuskoj, Italiji, Švedskoj, Sloveniji, 
Hrvatskoj, Makedoniji, Srbiji, Crnoj Gori i po cijeloj BiH. I onda, 
i pored svih obećanja nadležnih institucija u Kantonu Sarajevo, 
sredinom 2002.godine, Ibrahim Spahić ponudi SARTR-u da od 
Festivala “Sarajevska zima” preuzme scenu CDA. Tri godine, 
gotovo u ilegalnom odnosu, SARTR je koristio taj prostor i tek 
2006.godine uspio da sa Općinom Centar, uz podršku Ministarstva 
kulture Kantona Sarajevo, legalizira korištenje i scene, a 
kasnije i nadogradnje gornjeg sprata. Danas SARTR posjeduje 
savremeno opremljenu scenu i mobilni scenski prostor i često 
je domaćin mnogih regionalnih i europskih teatara i kompanija.

Napisao: Vladimir Đurđević

Od skloništa do moderne teatarske scene
Piše Dubravka Zrnčić-Kulenović

Komad 
razotkrivanja i 
prepoznavanja

TRNOVITI KROJ

Sarajevski ratni teatar SARTR utemeljen je 
17. maja 1992. godine na inicijativu reditelja 
Dubravka Bibanovića i Gradimira Gojera, ing. 
Đorđa Mačkića i pisca Safeta Plakala, a okupio 
je glumce i saradnike iz tri profesionalna 
sarajevska teatra koja su, zbog agresije na 
Bosnu i Hercegovinu, morala obustaviti svoj 
rad. U augustu 1992. SARTR je konstituiran 
kao vojna jedinica pri Regionalnom štabu 
Oružanih snaga BiH Sarajevo, a 12. januara 
1993. godine Odlukom Ratnog Predsjedništva 
Skupštine grada Sarajeva kao javna ustanova 
iz oblasti kulture od posebnog interesa za 
odbranu grada. Odlukom Skupštine Kantona 
Sarajevo od 24. jula 1997. ulogu osnivača 
SARTR-a preuzeo je Kanton Sarajevo. 

Sarajevski ratni teatar SARTR, kao teatar osnovan 
u periodu opsade, svjedočanstvo je o fenomenu 
duhovnog, tj. kulturnog otpora fašizmu i agresiji. Ne 
samo da čuva uspomenu na taj period već i danas 
nastoji snažno afirmirati univerzalne vrijednosti: 
bogatstvo različitosti, antifašizam, svetost mira, 
aktivizam, internacionalizaciju, suosjećanje prema 
svim onima koji trpe nepravde širom svijeta. Sa 
svojim nasljeđem nastoji biti – mjesto naše savjesti 
i hrabrosti da se suprostavimo nepravdama i svim 
devijacijama vremena u kome živimo. Zbog svog 
angažmana i duhovnog otpora u opkoljenom 
Sarajevu, kao i kvalitetnih umjetničkih ostvarenja 
predstava, Sarajevski ratni teatar SARTR je dobitnik 
Šestoaprilske nagrade grada Sarajeva u 2003. godini.

O UG  SCENA

Udruženje za razvoj nauke kulture i umjtnosti “Scena” osnovano 
je 2013. godine sa sjedištem u Sarajevu.  Udruženje „Scena“ se, 
od svog osnivanja, vodi glavnim aktivnostima, a to su podrška 
umjetničkih dijela putem produkcije, koprodukcije i prikazivanja 
dokumentarnih filmova, predstava, izložbi, performansa, te 
promovisanje, stavljanje u funkciju i organizovanje specijalnih 
radionicanamijenjenih za kreativnoizražavanje mladih. Od svog osnivanja 
pa do danas producent je brojnih pozorišnih i filmskih projekata.

REPERTOAR SARAJEVSKOG 
RATNOG TEATRA


